
ej gie joen werklijk nu loatn vangn

gie doar nu echt joen geld an angn

wil je gie werklijk nu ol trouwn

je ku nu nie mi weg uut eur klauwen

ej gie joen nu werklik nu loatn riengn

je go nu wel e toonjte leger ziengn

kost je gie echt niet langer wachtn

woar ej gie toch gezeetn met joen gedachten

‘k peisde daj beter wiste

’t is nu toet in de kiste

en je meugt ol de leute me je moatn nu vergeetn

aj et niet beter nog wat getrokn

jaddet gie toch goed oender mama’s rokn

je gon nu van olles zelve moetn doen

de schuttels doen en kookn en de vloer boen

‘k peisde daj slimmer woart

aj geweun van Coo geboart

achterof aj kunn zegn ‘k woarn den datum vergeetn

aj no de grote menschen g’hort

toen aj joen nie in ’t oengeluk gestort

’t is nu gedoan, joat ’t is voerbie

joen vriegezellieg leevn dat is foetsie

